Agur munduari!

Musika eta hitzak: Manex Pagola

Goizeko ihintzari
Iguzkiak agurra.

Nik ere munduari
Behako bat samurra.
Elizatik airatu da

Argi zeinuaren danga.
Etxetan argia piztu
Huna goiz alba ederra!
Mendi zehi erreketan
Gau ihiziak zaluxko
Kontrabanda utzia du
Beldur da ukan panpako!

Alor landa baztarretan

Bide haunditan bezala
Jendea lanera doa
Zer jan ta edan bertzela?

Zenbat jendek dute egun
Zoriona fastatuko?

Nun dira haurrak sorturen
Nun bertzeak itzaliko?

Egun on aitatxiri-amatxiri
Musika eta hitzok: Manex Pagola
Bai egun on amal

Bai egun on aitatxiri
Ene aitamen aitameri!
Bai egun on bi-bieri!
Nahi nuke jakin zergatik
Jeikiak zizten hoin g
Zer zizte uste gaberik
Erori biak ohetik?
Amatxi oizu ezkoa
Sarri mezan piztekoa.
Aitatxi oizu makoa
Zuhauk eginikakoa!
Egun guziek ez dute
Beti elgarren eite.

Egun kexu bihar bake,
Zuek egin hola bide!

Xori kaiolatik ihes joan dena

Musika: Herrikoia / Hitzak: Martin Arrupe

Kaiolan nintzenean maiz nindagon trixte,
Kanpoan lagunetan bainuen siniste,
Libertatia ona zela nuen uste

Orai arte

Amets, amets zoroa! hik egin nauk kalte.
Banuen zertarik jan, bai eta zer edan,
Deusen eskasik etzen enetzat kaiolan.
Bainan guzien gatik, nintzen arrenkuran;
Banuen lan,

Aski zabalik ezin arterik atxeman,

Ene artatzailea fidaturik nitan,

Atea idekirik behin utzi zautan;

Nahi nuena egin orduan, ni hautan.
Lorietan,

Lagunetara laster joan nintzen airetan.
Lehen ni usatua lo trankil egiten;

Orain huna berri bat zer dudan aditzen,
Gau-ihizi batzuek direla ibiltzen,

Xori bilczen

Aztaparren artean dituztela hilczen.
Gauaz beldur bizian, egunaz ikaran,
Non-nahi irriskatzen sartzea segadan;
Holakorik ez zaitan burura, kaiolan
Nintzenean.

Zoin gaizkiago naizen, hobeki ustean!
Hegalttoak oraino ditut laburregi;

Nik nola ihes egin belatx gaixtoeri?
Bertzeak bezain airos ez naiteke segi

Laguneri.

Zer lana eman dudan ene buruari!

Ene hegalak aski luzatu orduko,

Uda akabaturik negua hasiko;

Berriz uda-lehenik ez da etorriko
Enetako.

|zotz, elur, hormetan, nola naiz biziko?
Gaztea nahi bada egon seguruan,

Ez dadiela eror nik egin hutsean.
Bainan, asmu hoberik harturik buruan,
Deskantsuan,

Egon bedi kaiola ongi zerratuan.




Nere xorteko laguneri

Musika: Herrikoia | Hitzak: Piarres Ithurralde

Nahi derauzkitzuet gaur bi pertsu egin
Zuekin izaitea baitut nik atsegin.
Mahatseko esneak (suzko ala sorgin)
Pizten deraut zintzurra eztitasunekin:
Huna nere xortea xehetasunekin.

Sortzean bezalaxe xortean agertu:
Buluz gorri bainintzen han naute ikertu.
Aitzindaria etzen lan hortan izertu;
Dudamudarik gabe ninduen on hartu,
Mainku, oker naizela ezpaitzen ohartu,

Hamar izana gatik, bai! hamar erronkai
Ez nuen mintzatzeko segur beldurrikan:
“Mainku naiz eta oker... abanzu errekan...”

Ihardetsi baitzuen: Ale fixe lekan,
Joan nintzen eta hasi kantuz errepikan.

Ez naute alferretan hartu harmetako.
Hartua banaiz huna, nik uste, zertako:
Nere okerkeria zait baliatuko,
Bereziki zizpetan, xut begiztatzeko. ..
Begiaren hesteko lanik ez beharko.

Egia erraiteko, zangotto ezkerra
Ibiltzeko dadukat poxi bat uzkurra.
Urratsa balinbadut sobera makurra,
Zaldiz emanen naute. Zer zaldun ederra!
Kapitain eder, bainan kapitain okerra.
Gero zer gerta ere, ni orai egarri!

Zuen osagarrian nahi dut edari

Edan eta, kantatuz jarraik bideal
Etxerat itzultzeko sudurttoa gol
Bainan buru-barnea... ez sobera eri...

Berriketariak

Musika eta hitzak: Manex Pagolo
Berriketariek dute Plaxateian junta
Gure herriko kaseta hor moldatzen baita,
Damurik ez baitute egiten telebixta
Ederra laike orduan gu denen potreta!
Dindirin din din din

Baietz atsoekin

Mundu guzian da berdin!

Auzoek ez entzuteko ariz hitz erdika
Euskaraz eta... anglesez ezpain ausikika
Urinean ari dira gatuak milika

Aise egiten baitu batek umez hameka!

Denek aspaldi dakite lturburukoa...
Maitexak haur bat duela bataiatzekoa
Haur horren sudurra xuta ala den makoa

Hortan aita nor duken dute trenkatzekoa!
Ez da nor nahi ibiltzen Plaxateikoekin
Barne azkarra behar da holako jendekin!
Jaun merak ere badaki batzutan nora jin:
Kartak hor nahasten ditu bozkak izan aitzin.




Aurten omen

Musika eto hitzak: Manex Pagolo

Aurten omen bildotsak merke

Bildots jalek hala nai dute.

Jendea orotan hasarre
Arrandak goitituko dire.
Baruretan ahoa garbi
Zikin bailezake balu erbi.

Mahain batzutan ziliportak

Ez ditazke hain urrun bozkak

Heletan Santa Katalina
Hango ostatuen atsegina.
Zure bizkarra zoin
Ezkonberri zirela marka.

Qilarra kantuz golz-argiko
Ez nau bederen ikusiko.

Paketa ongi estalia
Ikusi nai nioke barnia
Bertzenak nai ditu erdizka
Bainan berean ez ataka!

Xuriko

Musika: Herrikoia / Hitzak: Gratien Adema “Zaidubi™

Mehetegiko xakurra,
Zangoz, errainez makurra,
Berga bat luze muthurra,
Larrutik hurbil hezurra,
Urte guzia barura

Zeren den toki xuhurra.
Amak ttikitik utzia,
Esnerik gabe hazia,

Tripa errainer josia.

Uliek jaten hasia:
Xurikok bere bi
Hola derama guzia.
Mahainpetik kokoriko,
Begira dago Xuriko,
Artho axaltto bat noizko
Othe zaion eroriko...
Nausiak ematen daizko
Doan hortik bi ostiko.
Xakhur gaixoa holakez
Merke hazten zutelakoz,
Tripa hutsik, ilhun gogoz,
Pleinuz zagon egun oroz;
Hatzka zangoz eta besoz
Nihun ez zauken kukusoz.

Ohoinak ere noiz-nahi
Horren sainga ilhaunari
Gabaz ziren irriz ari:
“Xakhur prestua hi haiz, hi!"
Gero ixiltzea sari

Jo harrika gaixoari.

Egun batez, baratzera
Huiatzen dute lanera.
Doan oilo haizatzera...
Xakhur gose-ta minbera,
Buztana tripaz behera,
Ihes doa gordetzera.

Martin, etxeko muthila,
Zalu harturik makhila,
Haren ondotik dabila.
Xuriko, xakhur abila,
Lastoan ixil-ixila

Dago alegia hila.
Zenbait gau egun bakharrez,
Gorde egonik herabez,
Athera zen jan beharrez,
Hamikatua, nigarrez,
Estalia zaragarrez,
Lakhastaz eta zakharrez.

Sukaldean nihor ez da;
Sartzen da xakhur herresta.
Errekia zen prest presta,
Zeren zen herriko besta;
Usain, milik'eta jasta,

' Dena jaten du has eta.

Etxeko andré®khexua

Hor heldu da hats-hantua:
“Zakhur madarikatua,

Eia, hor, usu-usua,

Nil, hauts artean burua,
Egik hire ordenua”.
Ordenuak hau du beltza
Denen uztea bertzentzar;
Xurikok badaki ontsa
Nori zer utz nola phentsa:
Etxekandreari gantza,
Nausiari azken putza.
Bizian gosez egonik,
Hiltzean sobera janik,
Huna Xurikok erranik

Zer entzun dugun azkenik:
“Gose dagonaren ganik

Ez daitekela lan onik”.




Auzoan zer berri den

Musika eta hitzak: Herrikoiok

Auzoan zer berri den dugun egin kantu.
Zonbaiten berriekin nola ez harritu?
Andrea erori-ta senharrak min hartu :
Mixelengo Batitak adarrak baditu.
Postako andereaz zer ez da erraiten!
Biziki jakintsuna daukute egiten.
Beharrez balakike eskola emaiten:
Gure letrak hasteko ditu irakurtzen.
Apeza ari zaikuk prediku-alkitik

Denak beira gaitezen gormant izaitetik.
Bera nola den bizi jendeak bazakik:
Xardina utzi eta tira oilaskotik.

Brentsak gure mahatsa zoin ontsa tinkatzen:

Ez da jus guti baizik patsean gelditzen:
Perzetura halere brentsari nausitzen,
Gure moltsa guziak osoki tturrintzen.
Herriko mutzurdinak elhe eta elhe,
Mezatik jali-ordu, jenden jorratzale:
Nehork ez galdaturik, hain ziren tetele,
Mendekatzen dirade, pika eta bele...
Ez nahiz heien pare guhaur bilakatu,
Hobeko dugu orai ixilik gelditu:

Ez dugu ez gezurrik kantuan sakatu:
Bainan egiak ere mugak behar ditu.

Gurea da

Musika et hitzak: Manex Pagola
Gurea da

Etxea.

Gurea da

Herria,

Guk maite dugu euskal etxea,
Nola xoriek ohantzea,

Guk maite dugu Eskual Herria,
Gure sor-herri bezala.

Etxean ginen ait'amekilan,

Gu denak bizi goxoki.

Mahain berean, goiz arratsetan,
Han ginen denak bilduki.

Gure Herrian herioaren

Itzal beltza da agertzen,

Mutil neska gazteak baitzauzku
Herritik urrun joaten.

Noiz ote zauku Euskal Herrira
Primadera etorriko?

Gaztek ez badute axolarik
Negua zauku sartuko!

Neskatxa gazte

Musika eta hitzok: Herrikoiok

MNeskatxa gazte hogei urtetan adinez xarmegarria
Gorputz ederrian zure bihotza azkarki dago jarria
Soin zeda fina hertsi hertsia duzularik ezarria
Iduri duzu zeru gainetik aingeru bat etorria.

Buenos Airesen pasatu ditut hogoi eta zonbait urte
Neure bihotza ez da mintzatu hunarat etorri arte
Goiz ezti batez primaderian nindagolarikan triste
Izar eder bat ikusi nuen geroztik hura dut maite,

Zure solasak xuriak dira gaixo donado zaharra
Zure saretan neure biltzeko ez zira aski azkarra
Izanagatik nasai bildua urrea eta zilarra

Zure distirak ez du argitzen neure zeruko izarra.
Ihiztaria zu omen zira kurrikaria lehena

Nahiz ez duzun egiten aski soineko zapeten dina
Zure saretan ez da sarturen maite duzun urtxo fina
Urtxo trorttoila ez da egina donadoen hegaztina.



Ene maitea, xarmagarria

Musika: Herrikoio | Hitzok: Gomix Holsouet

Ene maitea, xarmagarria,

Dohain ederrez zirela bethea.

Zuk egin afrontua sartu zait bihotzera,
Heldu baitzait gogora, ardura.

Nik orai pena; zure malura

Denborak emanen du agertzera,

Xorat nauzu, tronpatyu nauzu,

Ene bihotza eritu dautazu

Denborak beharko du ene pena kasatu,
Bihotz'alegeratu, sendatu.

Hobe bat ustez nauzu kitatu,

Zure malura hortan egin duzu.

Zuk kitaturik, xangrinaturil,

Bi urthe egotu naiz pasaturik,

Ene bihatz tendrea nihior maite gaberik
Etzagoken bakharrik, tristerik.

Maite berri bat dut hautaturik,

Harl ezarri nau alegeraturik.

Adio enea, lehen maitea,

Desir onez dut bihotza bethea,

Zule egin afrontua aspaldi barkhatua.
Desir dautzut, gaixoa, zerua;
Munduan ere bizi luzea,

Eginik zure gostuko maitea,

Eskual Herria gure ama da

Musika: Herrikoia | Hitzak: Josep Mendiague
Lapurdi eta Baxenabarre,
Zibero eta Nabarra

Gipuzko herri eta Bizkaia
Zazpigarrena Alaba!

Guziek elgar atxik dezagun
Niholere ahal bada

Aiten kostumak segi ditzagun
Uka ez dezagun Ama.

Eskual Herrian gaizki gabiltza
Zorigaitzez aspaldian;

Hantxe kastillaz, hemen frantsesez
Ari gira solasean;

Denen ikastia gizonak on du,
Dabilalarik munduan;

Bainan eskuara, ahantzi gabe,
Beira dezagun buruan.

Hala Frantzian nola Espafian,
Etsai batzu errabian,

Gure mintzaira galdu beharrez
Avri dirade lanean:

Ama utz-eta amaizuna har,
Gerta litake orduan!

Geldi gaitezen gu Amarekin:
Hoberik ez da munduan!

Aita eskuaraz mintzo da eta
Semeak arrapostua:

“Soy vascongado, pero ahantzi
Tripitikan ikasia!”

Ez dea hori Amarendako
Bihotz-erdiragarria?

Berak mundurat eman ondean
Semeak arnegatzea!




